
Martxoa joana 
TXILLARDEGI / Hizkuntzalari eta idazlea 

Joana, bai; eta aurtengoa ere, 
gehientsuenen ustez, bederen, 
oroitzapenen ximikorik gabe 
joana. 

Urte garai hau izan da ba-
tzutan, hala ere, esperantza 
oihartzunez oratutako garaia. 

1990ko martxoan, Litua-
niako Askatasuna aldarrikatu 
zuen Vilnius-ko Parlamentuak. Herri baltikoen 
olatua zen. Eta ondorioak izan zituen Bartze-
lonan eta Gasteizen. Beldurra ere bazegoen 
Madrilen, gaitza. 

1990ko martxoaren 5tik 16ra Auto-Determi-
nazioa-ri buruzko II. Biltzarrea burutu baitzen 
Euskal Herrian. Instituzioekiko etsipena, dena 
dela, nabarmen zegoen. PNVk, Euskadiko Ez-
kerraren eskutik, A.D.-eskubidea ehorzteko 
«paktua» sinatua baitzuen PSOErekin. aurreko 
asteetan agertu zenez. 

Eta horrela izan da: Gasteizko Parlamentuak 
otsailaren 15ean onartu zuen izkribua zokoratu 
egin zen, hor nonbait hiper-artxibatu sei urte 
luzez; eta... gaur arte! (sei oraingoz, jakina). 

1985eko martxoan ere, Bilbon, Donostian, 
Gasteizen, Iruñean, eta Baionan batera zabaldu 
zen A.D.aren aldeko I. Biltzarrea. Bilera ga-
rrantzitsua, txosten bikainak askotan... Zulora! 
Gaur arte. 

PNVren jukutria, famatu egin zen: «Sólo de-
fenderemos el Derecho a la AD en el plano de 
las ideas; pero en la acción política el PNV 
jamás se saldrá de los cauces que fija la Cons-
titución». 

Eta horretan dago. Eta horretara bildu zuen 
EA alderdia; nahiz hau ere, «en el plano de las 
ideas», ADren aldeko izan. 

Hamar urte joan dira, hamaika, ADren ingu-
ruko Lehenengo Kongreso esperantzagarri hura 
burutu zenez geroztik. 

Arte horretan... hamaika urte «normalizatu» 
hauek jasan ditugu. Eta Euskal Nazioaren Pro-
jektua, ahantzia izan da. Ez herrian, jakina; 
baina bai PNVn eta instituzio «autonomiko» 
guztietan. 

Noiz burutu III. Kongresoa? Ia «hirugarre-
nean»... badakizue... Agian bai! 

Bestela, «goikoen zain» bagaude... gauden 
lasai! 




